
GOUVÈNÈ CUOMO ANONSE ENSPEKSYON SEKIRITE NAN ZAFÈ DIFE NAN 

TOUT KANPIS KOLÈJ TOUT KOTE NAN ETA NOUYÓK 
 

Biwo prevansyon ak kontwòl dife pral bay fòmasyon pou sansibilize moun sou 
danje dife reprezante pou etidyan ak pwofesè andedan ak deyò kanpis  

 
Jodi-a, Gouvènè Andrew M. Cuomo te anonse ke Divizyon Homeland Security ak Sèvis 
Ijans (Division of Homeland Security and Emergency Services), ak Biwo prevansyon ak 
kontwòl nan zafè dife (Office of Fire Prevention and Control) pral vizite kanpis kolèj epi 
inivèsite prive ak piblik ki nan eta-a pou fè enspeksyon, mete pwogram fòmasyon ak 
yon seri jounen fòmasyon nan zafè sekirite ensandi sou kanpis. Vizit sa yo pral bay 
etidyan yo fòmasyon sou danje dife epi fòmasyon spesyal pou asistan nan rezidans yo 
ak direktè lavi rezidans, sa pral pèmèt garanti sekirite sou kanpis tout kote nan eta-a.  
 
“Nouyòk gen youn nan pwogram enspeksyon dife sou kanpis ki pi solid nan peyi-a, epi 
travay nou nan zafè edikasyon etidyan sou danje dife resevwa rekonesans nan nivo 
nasyonal epi ede prevni trajedi ki ka evite,” Gouvènè Cuomo te deklare. “Mwen bat 
bravo pou travay Biwo prevansyon ak kontwòl dife ak otorite ponpye lokal yo fè pou 
kenbe etidyan nou yo ak kanpis nou yo an sekirite, epi ankouraje kolèj ak inivèsite tout 
kote nan eta-a pou kontinye pwofite de resous sa-a ki ka sove lavi.” 
 
Ane ki sot pase-a, Biwo prevansyon ak kontwòl dife fè 23,689 enspeksyon nan kolèj epi 
inivèsite prive ak piblik toupatou nan eta Nouyòk. Jounen fòmasyon sou sekirite nan 
zafè dife sa yo sèvi ak yon metòd pratik ki gen ladan li yon kay Biwo prevansyon ak 
kontwòl dife pou fè similasyon soti nan lafimen ak demonstrasyon arozwa kont dife. 
Epitou, yo gen moun ki vin pale de sekirite nan zafè dife soti sou prezidan kolèg yo, 
ofisyèl ki pase nan eleksyon, chèf ponpye, ofisyèl ki soti nan Biwo prevansyon ak 
kontwòl dife epi moun ki te boule. 
 
Komisyonè Divizyon Homland Security ak Sèvis Ijans John P. Melville te deklare: 
“Eta-a fè Biwo prevansyon ak kontwòl dife a konfyans pou ede kenbe kanpis Nouyòk yo 
an sekirite nan koze danje dife, ak nan misyon li ke nou apwouve. Nan travay ak ofisye 
ponpye lokal yo, chak ane, Biwo prevansyon ak kontwòl dife ap fè efò pou enfòme ak 
edike etidyan kolèj, pwofesè ak anplwaye sou sa yo ka fè pou fè prevansyon dife 
kanpis.” 
 
Nouyòk ranfòse enspeksyon dife sou kanpis li yo ak pwogram edikasyon li yo apre yon 
dife nan yon rezidans premye ane te touye yon moun sou kanpis Seton Hall University 



nan New Jersey, nan ane 2000. Alòske gen eta ki te chwazi tounen mete arozwa nan 
rezidans kanpis yo pou ogmante sekirite, Nouyòk te pase lwa pou enstore pwogram 
enspeksyon ki pi serye nan peyi a epi bè Biwo prevansyon ak kontwòl dife vin 
responsab pou enspekte tout kolèj epi inivèsite prive ak piblik deyò vil Nouyòk.  
 
Bryant Stevens, Administratè sekirite dife, te deklare: “Enspeksyon k’ap fèt sou 
kanpis, fòmasyon sou sekirite dife ak evènman Biwo prevansyon ak kontwòl dife 
òganize yo sipòte objektif administrasyon sa-a genyen pou li pwoteje etidyan pou yo ka 
konsantre sou edikasyon yo. Pèsonèl Biwo prevansyon ak kontwòl dife, ak patenarya 
ofisyèl ponpye lokal yo, ede fòme plis pase 300,000 moun pandan 10 lanne ki sot pase 
yo nan zafè sekirite dife sou kanpis. Mwen fyè pou mwen travay ak kolèg mwen yo pou 
kenbe kanpis Nouyòk yo an sekirite.” 
 
Aktivite fòmasyon pou RA sou kanpis yo fini mwa saa nan Culinary Institute of America, 
Dutchess County Community College, Marist College, SUNY Morrisville, Clarkson 
University, Mercy College, LeMoyne College, SUNY Cobleskill ak Bard College. 
 
Jounen aktivite sansibilizasyon sou sekirite dife nan kanpis k’ap vini: 

- Rensselaer Polytechnic Institute, 30 out 
- Union College (Fòmasyon RA), 1e septanm 
- St. Lawrence University, 2 septanm 
- Siena College, 9 septanm 
- Fulton–Montgomery Community College, 13 septanm 
- Culinary Institute of America, 21 septanm 
- Bard College, 23 septanm 
- Union College, 28 septanm 
- Dutchess County Community College, 4 oktòb 
- SUNY Potsdam, 4 oktòb 
- SUNY Adirondack, 13 oktòb 

 
Konsèy pou etidyan sou sekirite dife sou kanpis ki ka sove lavi: 

 Toujou konnen kote pou w soti. Keseswa nan yon rezidans, yon kay deyò 
kanpis, nan yon aktivite oswa yon sware oswa nan yon fèt, planifye jan pou w 
soti.  

 Lè alam dife oswa dife sonnen, soti nan imèb la rapidman oubyen suiv plan 
evakyasyon imèb la, epi ret deyò. 

 Fè manje sèlman kote ou gen dwa fè manje; pa janm sispann sipèvize manje 
k’ap kwit.  

 Tcheke lanp ou yo. Pa depase wataj maksimòm lan epi veye pou w pa chofe 
kay la twòp. 

 Fè sèten gen yon alam pou lafimen ak monoksid kabòn tou pre. 

 Pa janm retire pil nan alam lan oswa anpeche li mache. 

 Tcheke règ lekòl ou anvan ou sèvi ak aparèy elektrik nan chanm ou. 
 
Wap jwenn plis enfòmasyon sou sekirite dife sou kanpis la-a. 
 

http://www.dhses.ny.gov/ofpc/publications/


Enfòmasyon sou Divizyon Homeland Security ak Sèvis Ijans 
 
Divizyon Sekirite Enteryè ak Sèvis Ijans lan ak kat biwo -- Anti-teworis, Jesyon Ijans, 
Prevansyon ak Kontwòl Dife, ak Kominikasyon Entèwoperab ak Ijans li yo, -- bay 
direksyon, kowòdinasyon ak sipò pou efò pou prevni, pwoteje, prepare, reponn, epi 
rekipere kont atak teworis ak lòt katwastwòf natirèl ak sa moun fè, menas, dife ak lòt 
ijans yo. Pou plis enfòmasyon, ale sou paj Facebook, swiv @NYSDHSES sou Twitter, 
oswa ale sou dhses.ny.gov. 

